
Տ Ե Ղ Ե Կ Ա Ն Ք
Մշտապես գործող ֆինանսատնտեսական կոմիտեի` 2016թ. հոկտեմբերի 27-ի նիստի օրակարգի 2-րդ հարցի` «Հայաստանի Հանրապետության և Ասիական զարգացման բանկի միջև «Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագիր» վարկային համաձայնագրի նախագծին հավանություն տալու մասին» ՀՀ կառավարության արձանագրային որոշման նախագծի վերաբերյալ
 
[bookmark: _GoBack]Հայաստանի Հանրապետության և Ասիական զարգացման բանկի միջև նախատեսվում է ստորագրել «Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագիր» (այսուհետ` Ծրագիր) վարկային համաձայնագիրը (այսուհետ` Համաձայնագիր): Համաձայնագրով նախատեսվում է Հայաստանի Հանրապետությանը տրամադրել վարկ` 50 մլն ԱՄՆ դոլարին համարժեք եվրոյի չափով ( 44,037,000):
Ծրագրի նպատակն է վերակառուցել և բարելավել մոտ 51.5 կմ ընդհանուր երկարությամբ Հայաստանի հյուսիսում՝ Վանաձորից Ալավերդիով դեպի Վրաստանի սահման՝ Բագրատաշեն, գնացող երկշարք M6 մայրուղին: Ազդեցությունը կլինի ճանապարհային ցանցի արագ վատթարացման կանխարգելումը և անվտանգ, արագ ու հեշտ փոխադրումների ապահովումը: Արդյունքները կհանդիսանան՝ (i) Մ6 Վանաձոր-Բագրատաշեն հատվածում 51.5կմ ընդհանուր երկարությամբ վերակառուցված ճանապարհը (38+500կմ–90+000կմ)՝ բարելավված ճանապարհածածկով, անվտանգության ապահովման միջոցներով, կլիմայի փոփոխությանը հարմարվելու միջոցառումներով և (ii) ՏԿՆ ամրապնդված ինստիտուցիոնալ կարողությունները՝ ներառյալ շինարարության վերահսկման խորհրդատվությունը, ծրագրի կառավարման օժանդակությունը, ծրագրի աուդիտը, անվտանգության միջոցառումների իրականացման աջակցությունը, պայմանագրի կառավարումը, գնումների աջակցությունը, խորհրդատվությունը ճանապարհային անվտանգության վերաբերյալ և վերապատրաստումները: 
Ծրագիրը կօգնի բարելավել սոցիալական ծառայությունների, գյուղատնտեսության, տուրիզմի և զբաղվածության հասանելիությունը՝ նպատակ ունենալով նվազեցնել տնտեսական և սոցիալական տարածաշրջանային անհամապատասխանությունները: 
Ծրագրի նպատակով տրամադրվելիք վարկի վարկավորման պայմաններն են`
•	 վարկի գումար` 50,0 մլն ԱՄՆ դոլարին համարժեք եվրո ( 44,037,000), 
•	 վարկի արժույթ` եվրո,
•	 վարկի սպասարկման գծով վճարումները կատարվում են կիսամյակային կտրվածքով` յուրաքանչյուր տարվա մայիսի 15-ին և նոյեմբերի 15-ին,
• տոկոսադրույք` EURIBOR-ին համարժեք տոկոսադրույք + 0.60%` համաձայն Վարկավորման կանոնների Բաժին 3.02-ի՝ - 0.10% փոխառություն` ինչպես նախատեսված է Վարկավորման կանոնների Բաժին 3.03-ով + 0.20% չափով ապահովագրավճար ըստ մարման ժամկետի, ինչպես նախատեսված է Վարկավորման կարգի Բաժին 3.03-ում + 0.15%-ի չափով պարտավորավճար չօգտագործված գումարի մասով,
•	 մարման ժամկետ` 22 տարի, որից արտոնյալը` 15 տարի:
Միաժամանակ նշենք, որ նշյալ ծրագրի համաֆինանսավորման նպատակով Եվրոպական ներդրումային բանկի կողմից արդեն իսկ տրամադրվել են 51 մլն եվրոյի չափով վարկային միջոցներ:
Տեղեկացնում ենք, որ Համաձայնագրի ստորագրման համար անհրաժեշտ բոլոր ներպետական ընաթակարգերն ապահովված են, Համաձայնագրի տեքստը երկկողմ բանակցված է և պատրաստ է ստորագրման` ԱԶԲ-ի Խորհրդի կողմից հաստատվելուց հետո (ԱԶԲ-ի Խորհրդի կողմից հաստատումը նախատեսված է ս.թ. հոկտեմբերի վերջին): Համաձայն ՀՀ վարչապետի` 2014թ. հոկտեմբերի 7-ի թիվ 02/12.10/16570-14 հանձնարարականի` միջպետական միջազգային համաձայնագրերը ՀՀ Նախագահի կողմից մինչև ՀՀ Սահմանադրական դատարան ուղարկվելը պետք է ներկայացվեն ՀՀ կառավարության հավանությանը:
Ելնելով վերոգրյալից` «Հայաստանի Հանրապետության և Ասիական զարգացման բանկի միջև «Հայաստան-Վրաստան սահմանային տարածաշրջանային ճանապարհի (Մ6 Վանաձոր-Բագրատաշեն) բարելավման ծրագիր» վարկային համաձայնագրի նախագծին հավանություն տալու մասին» ՀՀ կառավարության արձանագրային որոշման նախագծի ընդունումը գտնում ենք նպատակահարմար:
